
	       1. Կրթության, գիտության, մշակույթի և սպորտի նախարարություն
	13.10.2022 թ.

	
	N 01/14.2/25805-2022

	Առաջարկություններ և դիտողություններ չկան
	Ընդունված է ի գիտություն

	2. Կադաստրի կոմիտե
	14.10.2022 թ.

	
	N ՍԹ/11293-2022

	Առաջարկություններ և դիտողություններ չկան
	Ընդունված է ի գիտություն

	3. ՀՀ քաղաքաշինության, տեխնիկական և հրդեհային
անվտանգության տեսչական մարմին
	18.10.2022 թ.

	
	N ՔՏՄ/11.03/16577-22

	Առաջարկություններ և դիտողություններ չկան
	Ընդունված է ի գիտություն

	4. ՀՀ տարածքային կառավարման և ենթակառուցվածքների նախարարություն
	18.10.2022 թ.

	
	N ԳՍ/20.1/27871-2022

	Առաջարկություններ և դիտողություններ չկան
	Ընդունված է ի գիտություն

	4.1. ՀՀ տարածքային կառավարման և ենթակառուցվածքների նախարարություն
/Երևանի քաղաքապետարան/
	12.12.2022 թ.

	
	N ԳՍ/20.1/33696-2022

	Ի պատասխան Ձեր՝ 2022 թվականի հոկտեմբերի 13-ի թիվ ԳՍ/20.1/27328-2022 գրության՝ ներկայացված «Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
      1. Նախագծի 1-ին կետով առաջարկվում է Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման (այսուհետ՝ Որոշում) N 6 հավելվածի 6-րդ կետի «բ» պարբերությունը շարադրել նոր խմբագրությամբ՝ արդյունքում նախատեսելով, որ հասարակության և պետության հանդեպ հատուկ ծառայություններ ունեցած քաղաքացիների թաղման, գերեզմանի բարեկարգման, մահարձանի պատրաստման և տեղադրման ծախսերը կատարվում են Հայաստանի Հանրապետության վարչապետի որոշմամբ՝ Հայաստանի Հանրապետության պետական բյուջեով այդ նպատակների համար նախատեսված միջոցների հաշվին` մասնավորապես` (…) բ) հուշաքարի կամ հուշասյան կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար մշակվում է էսքիզային նախագիծ համաձայն N 1 ձևով սահմանված չափորոշիչների: Էսքիզային նախագծով առաջարկված տարբերակի իրականացման համար ֆինանսական միջոցների հաշվարկը չպետք է գերազանցի 2277.41 հազ․դրամ հաստատագրված գումարը:
     Այս առումով նկատի ունենալով այն հանգամանքը, որ Որոշման N 6 հավելվածի 6-րդ, 6․1-ին և 6․2-րդ կետերով նախատեսված կարգավորումները վերաբերվում են գերեզմանի բարեկարգման, մահարձանի պատրաստման և տեղադրման աշխատանքների իրականացման ծախսերի կատարմանը, մինչդեռ Նախագծի 1-ին կետով Որոշման N 6 հավելվածի 6-րդ կետի նոր խմբագրությամբ շարադրվող «բ» պարբերությունում նշվում է հուշաքարի կամ հուշասյան կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման ծախսերի կատարման մասին՝ առաջարկում ենք Նախագծով ներկայացված կարգավորմանը համապատասխան փոփոխություն կատարել նաև Որոշման N 6 հավելվածի մյուս կարգավորումներում:
	Ընդունվել է: Կատարվել է համապատասխան լրամշակում

	      2. Նախագծի 2-րդ կետով առաջարկվում է Որոշման N 6 hավելվածի Ձև 1-ը շարադրել նոր խմբագրությամբ: Այս առումով հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները և 34-րդ հոդվածի 3-րդ մասի պահանջները՝ առաջարկում ենք Որոշման N 6 hավելվածի Ձև 1-ը շարադրել նոր խմբագրությամբ՝ համաձայն հավելվածի:
    Միևնույն ժամանակ, առաջարկում ենք Նախագծի 2-րդ կետով Որոշման N 6 hավելվածի նոր խմբագրությամբ շարադրվող Ձև 1-ի վերնագիրը և դրանով առաջարկվող կարգավորումները համապատասխանեցնել Նախագծի 1-ին կետով Որոշման N 6 հավելվածի 6-րդ կետի նոր խմբագրությամբ շարադրվող «բ» պարբերության բովանդակությանը՝ նկատի ունենալով, որ հիշյալ կետում խոսք է գնում հասարակության և պետության հանդեպ հատուկ ծառայություններ ունեցած քաղաքացիների թաղման, հուշաքարի կամ հուշասյան կամ մահարձանի պատրաստման և տեղադրման, ինչպես նաև գերեզմանի բարեկարգման էսքիզային նախագծի մասին:

	Ընդունվել է: Կատարվել է համապատասխան լրամշակում

	5. Ֆինանսների նախարարություն
	21.10.2022 թ.

	
	N 01/8-4/17876-2022

	Առաջարկություններ և դիտողություններ չկան
	Ընդունված է ի գիտություն

	6. Շրջակա միջավայրի նախարարություն
	17.10.2022 թ.

	
	N 1/02.5/13725-2022

	Առաջարկություններ և դիտողություններ չկան
	Ընդունված է ի գիտություն

	7. Էկոնոմիկայի նախարարություն
	21.10.2022 թ.

	
	N 01/16929-2022

	Առաջարկություններ և դիտողություններ չկան
	Ընդունված է ի գիտություն

	8. Բարձր տեխնոլոգիական արդյունաբերության նախարարություն
	14.10.2022 թ.

	
	N 01/17.2/8645-2022

	Առաջարկություններ և դիտողություններ չկան
	Ընդունված է ի գիտություն

	9. Արտակարգ իրավիճակների նախարարություն
	17.10.2022 թ.

	
	N 01/5/2/7122-2022

	Առաջարկություններ և դիտողություններ չկան
	Ընդունված է ի գիտություն

	10. Առողջապահության նախարարություն
	13.10.2022 թ.

	
	N ԱԱ/06.1/24291-2022

	Առաջարկություններ և դիտողություններ չկան
	Ընդունված է ի գիտություն

	11. Աշխատանքի և սոցիալական հարցերի նախարարություն
	14.10.2022 թ.

	
	N ՆՄ/ԳԽ/26043-2022

	Առաջարկություններ և դիտողություններ չկան
	Ընդունված է ի գիտություն

	12. Արդարադատության նախարարություն
	11.11.2022 թ.

	
	N 01/27.1/50260-2022

	1. «Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում «Քաղաքաշինության մասին» օրենքի 10-րդ հոդվածին, որով սահմանված է հետևյալը.
Կառավարությունը քաղաքաշինության բնագավառում`
ա) մշակում է քաղաքաշինության բնագավառում պետական քաղաքականությունը, Հայաստանի Հանրապետության տարածքների և բնակավայրերի կայուն զարգացման ռազմավարությունը.
բ) սահմանում է քաղաքաշինական փաստաթղթերի մշակման և հաստատման կարգերը.
գ) հաստատում է բնագավառի քաղաքաշինական և տարածքային զարգացման հանրապետական և մարզային պետական ծրագրերը.
դ) հաստատում է օրենքի 17-րդ հոդվածի չորրորդ մասի «ա» և «բ» կետերով սահմանված, ինչպես նաև Հայաստանի Հանրապետության օրենսդրական ակտերով նախատեսված դեպքերում` նաև այլ քաղաքաշինական փաստաթղթերը.
ե) մշակում է քաղաքաշինական գործունեության տնտեսական խրախուսման քաղաքականությունը և իրականացնում է իր լիազորությունների շրջանակներում.
զ) ապահովում է հաշմանդամների համար բնակելի, հասարակական, արտադրական շենքերի և կառույցների մատչելիության, տրանսպորտային ենթակառուցվածքների օբյեկտներից անարգել օգտվելու` օրենքից բխող պահանջների իրականացումը.
է) իրականացնում է օրենքով սահմանված այլ լիազորություններ:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Հետևաբար, առաջարկում ենք պարզաբանել Նախագծի նախաբանում «Քաղաքաշինության մասին» օրենքի 10-րդ հոդվածին հղում կատարելու անհրաժեշտության հարցը՝ նկատի ունենալով, որ նախաբանում պետք է հղում կատարվի միայն Նախագծի ընդունման համար հիմք հանդիսացող օրենսդրական ակտի հոդվածի կամ մասի լիազորող նորմին և, մասնավորապես, Հայաստանի Հանրապետության կառավարության 2006 թվականի նոյեմբերի  23-ի ««Հուղարկավորությունների կազմակերպման և գերեզմանատների ու դիակիզարաների շահագործման մասին» Հայաստանի Հանրապետության օրենքով նախատեսված կարգերը, կանոնները և գերեզմանի վկայականի ձևը սահմանելու մասին» N 1910-Ն որոշման (այսուհետ՝ Որոշում) նախաբանում հղում է կատարվում միայն «Հուղարկավորությունների կազմակերպման և գերեզմանատների ու դիակիզարաների շահագործման մասին» օրենքին:
	Ընդունված է : Կատարվել է համապատասխան լրամշակում: Նախաբանում հղում է կատարվում «Նորմատիվ իրավական ակտերի մասին» օրենքի 33-րդ և 34-րդ հոդվածներին:

	2. Նախագծի 1-ին կետով նախատեսվում է Որոշման 6-րդ հավելվածի 6-րդ կետի բ. պարբերությունը շարադրել նոր խմբագրությամբ, ըստ որի՝ հուշաքարի, կամ հուշասյան, կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար մշակվում է էսքիզային նախագիծ համաձայն N 1 ձևով սահմանված չափորոշիչների: Էսքիզային նախագծով առաջարկված տարբերակի իրականացման համար ֆինանսական միջոցների հաշվարկը չպետք է գերազանցի 2277.41 հազ. դրամ հաստատագրված գումարը:
Այս առումով, հարկ է նկատի ունենալ, որ առաջանում է բովանդակային անհամապատասխանություն նոր խմբագրությամբ շարադրվող բ. պարբերության և Որոշման 6-րդ հավելվածի և հատկապես դրա 6-րդ կետի միջև, քանի վերջինս պարունակում է կարգավորումներ միայն գերեզմանի բարեկարգման, մահարձանի պատրաստման և տեղադրման վերաբերյալ: Հետևապես՝ վերոնշյալ դրույթներն անհրաժեշտ է խմբագրել և համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջը, որի համաձայն՝ նորմատիվ իրավական ակտերում պետք է բացառվեն ներքին հակասությունները: 
Բացի այդ, Նախագծի 2-րդ կետով Հավելվածի N 6-ի նոր խմբագրությամբ շարադրվող N 1 ձևով սահմանվում է պետական և մշակութային գործիչների գերեզմանատեղի կազմակերպմանը, ինչպես նաև հուշաքարերին, հուշատախտակներին, հուշասյուներին և մահարձաններին ներկայացվող հարաչափերը:
Հետևաբար, առաջարկում ենք վերոգրյալ կարգավորումները բովանդակային առումով համապատասխանեցնել Որոշման 6-րդ հավելվածի 6-րդ կետի նոր խմբագրությամբ շարադրվող պարբերությանը՝ նկատի ունենալով, որ այդ պարբերությունը հղում է պարունակում հենց տվյալ N 1 ձևին:
	Ընդունվել է: Կատարվել է համապատասխան լրամշակում 

	3. Նախագծի 1-ին կետով Որոշման 6-րդ հավելվածի 6-րդ կետի նոր խմբագրությամբ շարադրվող պարբերությունում անհրաժեշտ է հստակեցնել, թե ով է մշակում էսքիզային նախագիծը:
Բացի այդ, Նախագծի 1-ին կետում «օրենքով» բառից առաջ անհրաժեշտ է լրացնել «Հայաստանի Հանրապետության» բառերը՝ հիմք ընդունելով Որոշման վավերապայմանները:
	Ընդունվել է: Կատարվել է համապատասխան լրամշակում

	4. Նախագծի 2-րդ կետից անհրաժեշտ է հանել «Հավելված N 6 ՀՀ կառավարության 2022 թվականի –ի N –Ն որոշման» բառերը, քանի որ նախատեսվում է նոր խմբագրությամբ շարադրել N 1 ձևը, սակայն ոչ ամբողջ հավելվածը:

	Ընդունվել է: Կատարվել է համապատասխան լրամշակում

	5. Նախագծի վերնագրում «ՓՈՓՈԽՈՒԹՅՈՒՆ» բառն առաջարկում ենք փոխարինել «ՓՈՓՈԽՈՒԹՅՈՒՆՆԵՐ» բառով՝ նկատի ունենալով, որ Նախագծով նախատեսվում է կատարել մեկից ավելի փոփոխություններ:
	Ընդունվել է: Կատարվել է համապատասխան լրամշակում

	6. Նախագծի 2-րդ, 3-րդ և 4-րդ էջերից անհրաժեշտ է հանել «ՆԱԽԱԳԻԾ» բառը՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 7-րդ մասի դրույթները, համաձայն որոնց՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը:
	Ընդունվել է: Կատարվել է համապատասխան լրամշակում

	7. Նախագծով նախատեսվում է փոփոխություններ կատարել Որոշման մեջ:
Այս առումով, հարկ է նկատի ունենալ, որ Որոշման 1-ին կետի բ) ենթակետով սահմանվել է նաև հուղարկավորությունների գրանցման կարգը, մինչդեռ Որոշման նախաբանում առկա չեն հուղարկավորությունների գրանցման կարգը սահմանելու իրավական հիմք հանդիսացող համապատասխան լիազորող նորմերը:
Հետևաբար, հաշվի առնելով լիազորող նորմերի վերաբերյալ վերոգրյալ իրավակարգավորումները, առաջարկում ենք խմբագրել Որոշման նախաբանը և դրանում նշել այն լիազորող նորմը, որով Հայաստանի Հանրապետության կառավարությունը լիազորվել է սահմանելու հուղարկավորությունների գրանցման կարգը, քանի որ «Հուղարկավորությունների կազմակերպման և գերեզմանատների ու դիակիզարաների շահագործման մասին» օրենքում նույնպես վերոգրյալ կարգի մասին դրույթներ առկա չեն:
	Չի ընդունվել, քանի որ Նախագծով նախատեսվող լրացմամբ և փոփոխություններով չի նախատեսվում հուղարկավորությունների գրանցման կարգում կատարել դրանք: Նախաբանում հղում է կատարվում «Նորմատիվ իրավական ակտերի մասին» օրենքի 33-րդ և 34-րդ հոդվածներին, որոնք թույլատրվում են իրականացնել գործող որոշման մեջ լրացում և փոփոխություններ:

	13. ՀՀ վարչապետի աշխատակազմ
	12.12.2022 թ.

	
	N 02/12.21/40859-2022

	13.1. Տարածքային զարգացման և շրջակա միջավայրի հարցերի վարչություն
	

	«Հայաստանի Հանրապետության կառավարության 2006 թվականի նոյեմբերի 23-ի N 1910-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները՝
1. Նախագիծը ներկայացվել է ի պատասխան Վարչապետի 2022 թվականի հուլիսի 8-ի N 02/12.4/22087-2022 հանձնարարականի, ըստ որի՝ շահագրգիռ մարմիններին հանձնարարվել է՝ համատեղ ուսումնասիրել և ՀՀ ողջ տարածքի ճամփեզրերին ապօրինի տեղադրված հուշաքարերի, խաչքարերի և խաչերի վերաբերյալ հակիրճ տեղեկանք, ինչպես նաև խնդրի լուծման վերաբերյալ համապատասխան առաջարկություն ներկայացնել Վարչապետի աշխատակազմ՝ նկատի ունենալով նմանօրինակ ապօրինի տեղադրումների խստագույնս կանոնակարգումը, մեխանիզմների մշակումը և տեղադրման թույլտվությունների տրամադրման դեպքում համապատասխան մարմինների իրավասությունների առավելագույն սահմանափակումը:
Նախագծով նախատեսվում է լրացում և փոփոխություններ կատարել ՀՀ կառավարության 2006 թվականի նոյեմբերի 23-ի N 1910-Ն որոշման 6-րդ հավելվածում, որով սահմանվել է հասարակության և պետության հանդեպ հատուկ ծառայություններ ունեցած քաղաքացիների մահվան դեպքում հրաժեշտի ծիսակատարության և թաղման կազմակերպման կարգը:
Այս առումով հայտնում ենք, որ պարզ չէ, թե Նախագծով առաջարկվող կարգավորումն ինչպե՞ս է լուծում Վարչապետի 2022 թվականի հուլիսի 8-ի N 02/12.4/22087-2022 հանձնարարականով առաջադրված խնդիրը:
Առաջարկում ենք վերանայել և Նախագիծը լրամշակել Վարչապետի վերոնշյալ հանձնարարականով առաջադրված խնդրի լուծման շրջանակներում:    
Միաժամանակ, անհրաժեշտ է նշել, որ Վարչապետի վերոնշյալ հանձնարարականին ի պատասխան Վարչապետի աշխատակազմ են ներկայացվել նաև «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում կատարելու մասին» և «Հայաստանի Հանրապետության բնակավայրերի կամ դրանց առանձին հատվածների պատմամշակութային հիմնավորման նախագծերի հաստատման ու փոփոխման կարգը հաստատելու մասին» ՀՀ կառավարության որոշման նախագծերը, որոնք ևս առաջադրված խնդրի լուծմանը չեն անդրադառնում:
Այս պարագայում, առաջարկում ենք քննարկել և առաջադրված խնդրի լուծմանն անդրադառնալ մեկ, միասնական նախագծի շրջանակներում: 
	Ընդունվել:
ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության հետ աշխատանքային կարգով քննարկման արդյունքում որոշվել է Սույն նախագիծն առանձնացնել ՀՀ վարչապետի 2022 թվականի հուլիսի 8-ի N 02/12.4/22087-2022 հանձնարարականից և սահմանված կարգով ներկայացնել հաստատման:

	2. Նախագծի 1-ին կետի 1-ին ենթակետի համաձայն՝ որոշման 6-րդ հավելվածի 6-րդ կետում «գերեզմանի բարեկարգման,» բառերից հետո նախատեսվում է լրացնել «հուշաքարի, կամ հուշասյան, կամ» բառերը:
Վերոգրյալի տրամաբանությամբ պետք է լրացումներ նախատեսվեն նաև որոշման 6.1-րդ և 6.2-րդ կետերում, մինչդեռ հիշյալ կետերում լրացումներ չեն իրականացվում:
Բացի այդ անհրաժեշտ է նկատի ունենալ, որ Նախագծի 1-ին կետի 1-ին ենթակետը հակասում է որոշման 6-րդ հավելվածի 3-րդ կետին, ըստ որի՝ «մահարձանի» հասկացության մեջ ներառված են մահարձանը, հուշաքարը, տապանաքարը:
Առաջարկում ենք քննարկել Նախագծի 1-ին կետի 1-ին ենթակետի վերանայման հարցը:
	Ընդունվել է: Կատարվել համապատասխան լրամշակում

	3. Նախագծի 1-ին կետի 2-րդ ենթակետի համաձայն՝ հուշաքարի, կամ հուշասյան, կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար մշակվում է էսքիզային նախագիծ (պատվիրակվում է գերեզման օգտագործողի կողմից)՝ համաձայն N 1 ձևով սահմանված չափորոշիչների:
Այս առումով հայտնում ենք, որ խնդրահարույց ենք համարում «պատվիրակել» ձևակերպումը, քանի որ պարզ չէ էսքիզային նախագծի մշակման աշխատանքները գերեզման օգտագործողի կողմից ո ՞ւմ են պատվիրակվում:
Միաժամանակ անհրաժեշտ է նկատի ունենալ, որ Նախագծի 1-ին կետի 2-րդ ենթակետում հուշատախտակի մասին չի հիշատակվում, մինչդեռ Նախագծի 2-րդ կետով առաջարկվող N 1 ձևով նախատեսվում է սահմանել նաև հուշատախտակներին ներկայացվող հարաչափերը:
	Ընդունվել է մասնակի:
Նշված «պատվիրակել» ձևակերպումն ընտրված է նրա համար, որ գերեզմանի օգտագործողն է որոշում ում պատվիրել և մասնագետի ընտրությունը թողնվում է իր հայեցողությանը:
Որոշման 6-րդ հավելվածի 3.1-րդ կետում կատարվել է լրացում:

	4. Նախագծի 2-րդ կետով առաջարկվող N 1 ձևով նախատեսվում է սահմանել պետական և մշակութային գործիչների գերեզմանի բարեկարգմանը, ինչպես նաև հուշաքարերին, հուշատախտակներին, հուշասյուներին և մահարձաններին ներկայացվող հարաչափերը, մինչդեռ N 1 սխեմայով սահմանվում են պետական և մշակութային գործիչների գերեզմանատեղի կազմակերպման հարաչափերը, N 2 սխեմայով սահմանվում են հուշաքարերի սահմանային չափերը, իսկ N 3 սխեմայով՝ հուշատախտակի սահմանային չափերը:
Միաժամանակ, մահարձանի և հուշասյան սահմանային չափերն ընդգրկված են N 2 սխեմայում, ինչը կարծում ենք խնդրահարույց է:
Անհրաժեշտ է նաև նշել, որ Նախագծի 2-րդ կետով առաջարկվող N 1 ձևում նախատեսված N 1, N 2 և N 3 սխեմաներում պարզ չեն նշված թվերի չափման միավորները: 
Առաջարկում ենք վերանայել:
	Ընդունված է: Կատարվել է համապատասխան լրամշակում:

	13.2. Սոցիալական հարցերի վարչություն
	

	Նախագծի վերաբերյալ առաջարկում ենք քննարկել հետևյալ դիտարկումները։
1. Նախագծի 1-ին կետով նախատեսվում է Կառավարության 2006 թվականի նոյեմբերի 23-ի «Հուղարկավորությունների կազմակերպման և գերեզմանատների ու դիակիզարանների շահագործման մասին» օրենքով նախատեսված կարգերը, կանոնները և գերեզմանի վկայականի ձևը սահմանելու մասին» N 1910-Ն որոշման (այսուհետ՝ որոշում) 6-րդ հավելվածում.
1) 6-րդ կետում «գերեզմանի բարեկարգման,» բառերից հետո լրացնել «հուշաքարի, կամ հուշասյան, կամ» բառերը.
2) 6-րդ կետի «բ» պարբերությունը շարադրել հետևյալ խմբագրությամբ.
«բ. հուշաքարի, կամ հուշասյան, կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար մշակվում է էսքիզային նախագիծ (պատվիրակվում է գերեզման օգտագործողի կողմից)՝ համաձայն N 1 ձևով սահմանված չափորոշիչների: Էսքիզային նախագծով առաջարկված տարբերակի իրականացման համար ֆինանսական միջոցների հաշվարկը չպետք է գերազանցի 2,277.4 հազ. դրամ հաստատագրված գումարը:»:
Մինչդեռ որոշման 6-րդ հավելվածի 3-րդ կետի համաձայն որոշման 2-րդ կետով սահմանված կարգով վարչապետի որոշմամբ ստեղծված հանձնաժողովը ընդունում է որոշում հանգուցյալի հիշատակը հավերժացնելու նպատակով մահարձանի, հուշաքարի, տապանաքարի (այսուհետ` մահարձան) տեղադրման և գերեզմանի բարեկարգման վերաբերյալ: Վերոգրյալից հետևում է, որ որոշման 6-րդ հավելվածի 6-րդ կետում նշված «մահարձանի» հասկացության մեջ ներառված են մահարձանը, հուշաքարը, տապանաքարը և որոշման 6-րդ հավելվածի 6-րդ կետի «բ» ենթակետով սահմանված 2,277.4 հազ. դրամ հաստատագրված գումարը նախատեսված է մահարձանի, հուշաքարի, տապանաքարի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար, իսկ նախագծով առաջարկվող «---հուշաքարի, կամ հուշասյան, կամ...» տարբերակով ստացվում է, որ տեղադրվելու է, օրինակ, կամ հուշասյուն կամ հուշաքար, այդ պարագայում արդյո՞ք քննարկվել է 2,277.4 հազ. դրամ հաստատագրված գումարի չափը նվազեցնելու նպատակահարմարությունը։
	Ընդունվել է: Կատարվել է համապատասխան լրամշակում

	2. Նախագծի 2-րդ կետով նախատեսվում է սահմանել հուշատախտակի սահմանային չափերը, մինչդեռ որոշման 6-րդ հավելվածի 3.1-ին կետի համաձայն մահացածի տան պատին հուշատախտակի տեղադրման հետ կապված գործընթացն իրականացվում է Կառավարության 1999 թվականի օգոստոսի 31-ի «Հայաստանի Հանրապետությունում պետական և հասարակական նշանավոր գործիչներին նվիրված հուշարձանների իրականացման կարգը հաստատելու մասին» N 551 որոշմամբ սահմանված կարգով:
Բացի այդ, նախագծի 1-ին կետի 2-րդ ենթակետի համաձայն հուշաքարի, կամ հուշասյան, կամ մահարձանի պատրաստման և տեղադրման, ինչպես նաև գերեզմանի բարեկարգման աշխատանքների իրականացման համար մշակվում է էսքիզային նախագիծ (պատվիրակվում է գերեզման օգտագործողի կողմից)՝ համաձայն N 1 ձևով սահմանված չափորոշիչների (հուշատախտակի մասին չի նշվում), մինչդեռ նախագծի 2-րդ կետով առաջարկվող N 1 ձևով նախատեսվում է սահմանել հուշատախտակի չափերը։
	Ընդունվել է: Կատարվել է համապատասխան լրամշակում:





